
Efni: Frumvarp til laga um tollalög og vörugjald (sojamjólk), 179. mál á 143. löggjafarþingi

Frumvarpið var sent Bændasamtökum Íslands til umsagnar með tölvubréfi frá nefndasviði 
Alþingis, dags. 2. desember 2013.

Með frumvarpinu er lagt til að tollur á svokallaðar staðgengdarvörur kúamjólkur verði 0% og 
einnig að vörugjald á sömu vörur verði 0 kr. Í greinargerð með frumvarpinu er gerður 
verðsamanburður á hreinni sojamjólk og lítra af nýmjólk. Bændasamtök Íslands vekja athygli 
á því með umsögn þessari að verð á þessum vörum eru ekki samanburðarhæf. Kúamjólk á 
Íslandi er verðlögð með opinberum hætti og við verðlagningu drykkjarmjólkur er beitt 
verðtilfærslu sem felur í sér að verð á nýmjólk verður lægra en ella. Þá er verðsamanburður á 
kúamjólk og t.d. möndlumjólk óraunhæfur því eðli framleiðslu þessara vara er ólíkt.

Samkvæmt tollskrá er almennur tollur á þeim vörum sem tilgreindar eru í frumvarpinu 20% 
en samkvæmt t.d. tvíhliða samningi Íslands við ESB, samningnum um Evrópska 
efnahagssvæðið og fríverslunarsamningnum við mörg ríki er tollur á þessar vörur 0%. Ef til 
vill má, til viðbótar því sem áður hefur verið nefnt, skýra verðlagningu á þessum vörum með 
álagningu á þessar svokölluðu staðgengdarvörur kúamjólkur en ekki til tolla og vörugjalda.

Bændasamtök Íslands leggjast ekki gegn frumvarpinu sem slíku en vekja athygli þingmanna á 
því sem hér að framan greinir.

